
Pemegang

Apakah kegunaan Hosolvon DM
Elixir (Sugar Free)

Untuk melegakan batuk buat sementara
waktu dan mengurangkan kelikatan
kahak.

Bagaimana Hosolvon DM Elixir
(Sugar Free) berfungsi

Bahan aktif dalam ubat ini adalah
bromhexine hydrochloride dan
dextromethorphan hydrobromide.
Bromhexine  hydrochloride  adalah
sejenis mukolitik yang digunakan untuk
mengurangkan kelikatan kahak.
Dextromethorphan hydrobromide
adalah ubat batuk. la merencat isyarat
dalam otak yang menyebabkan batuk.

Sebelum menggunakan Hosolvon DM
Elixir (Sugar Free)

- Bila tidak boleh mengambil

Jangan mengambil ubat ini jika:

« anda alah kepada bromhexine,
dextromethorphan atau sebarang
bahan-bahan yang disenaraikan
dalam muka surat terakhir risalah
ini

« anda sedang mengandung atau
menyusukan anak

e  kanak-kanak anda berumur di
bawah 2 tahun

Jika anda tidak pasti sama ada anda
harus mengambil ubat ini, bincang
dengan ahli farmasi atau doktor anda.

- Sebelum mula mengambil Hosolvon

DM Elixir (Sugar Free)

Beritahu doktor/ahli farmasi anda jika:

« anda pernah mempunyai asma

e« anda pernah mempunyai ulser
gaster

e anda mempunyai masalah hati dan
buah pinggang yang serius

e anda mempunyai
pernafasan

o  kanak-kanak anda yang berumur
antara 2 hingga 6 tahun akan

masalah

menggunakannya
e« anda sedang mengandung,
mungkin mengandung atau

rancang untuk mengandung

e« anda sedang menyusukan anak
atau rancang untuk menyusukan
anak

- Jika mengambil ubat-ubat lain
Hosolvon DM Elixir (Sugar Free)
mungkin mempengaruhi atau
dipengaruhi oleh ubat-ubatan yang anda
ambil. Beritahu doktor atau ahli farmasi
anda jika anda menggunakan sebarang
ubat lain, termasuk ubat yang dibeli
tanpa preskripsi.

e  depresan sistem saraf pusat (untuk
merawat kegelisahan dan masalah
tidur)

e Perencat monoamina oksidase
termasuk furazolidone, phenelzing,
procarbazine,  selegiline  dan
tranylcypromine (untuk
mengurangkan kemurungan).

e perencat enzim lain  seperti
amiodarone, atau fluoxetine atau
quinidine  (untuk mengekalkan
denyutan jantung yang teratur dan
merawat masalah mental)

e menghisap tembakau.

Interaksi lain yang tidak disenaraikan
mungkin  boleh  berlaku. Bincang
dengan doktor atau ahli farmasi anda
jilka anda mempunyai sebarang
kebimbangan lain.

Cara menggunakan Hosolvon DM
Elixir (Sugar Free)

- Berapa banyak harus digunakan

Ikut arahan doktor atau ahli farmasi
anda dengan teliti. la mungkin berbeza
daripada maklumat di dalam risalah ini.
Jika anda tidak memahami arahan pada
label ubat anda, sila rujuk kepada doktor
atau ahli farmasi.

Dewesa dan kanak-kanak berumur > 12
tahun

Kegunaan oral, 10 ml (2 sudu teh), 3
kali sehari

Kanak-kanak berumur antara 6 — 12
tahun
Kegunaan oral, 5 ml (1 sudu teh), 3 kali
sehari

Kanak-kanak berunur antara 2 hingga
6 tahun
Pengambilan dos mengikuti cadangan
doktor

Kanak-kanak berumur < 2 tahun
Tidak sesuai untuk pengambilan ubat

- Bila perlu digunakan
Tiga kali sehari

- Berapa lama perlu digunakan
Teruskan penggunaan Hosolvon DM
Elixir (Sugar Free) untuk tempoh masa
yang ditetapkan oleh doktor anda.

- Jika terlupa menggunakan

Rujuk kepada doktor atau ahli farmasi
anda tentang apa yang perlu dilakukan
jika anda terlupa menggunakan ubat ini.
Ambil dos yang terlepas sebaik sahaja
anda teringat. Sekiranya sudah hampir
masa untuk dos seterusnya, abaikan dos
terlepas dan tunggu untuk mengambil
dos seterusnya pada masa biasa. Jangan
ambil dos berganda untuk
menggantikan dos yang tertinggal.

- Jika mengambil berlebihan

(terlebih dos)
Hubungi doktor anda dengan segera
atau pergi ke Jabatan Kecemasan
hospital terdekat, jika terambil dos

berlebihan.  Ini  perlu dilakukan
walaupun  tiada sebarang  kesan
keracunan atau rasa tidak selesa. Anda
mungkin memerlukan perhatian
perubatan segera.

Pengambilan ubat ini secara berlebihan
mungkin menyebabkan atakxia (otot
kurang terkawal), penglihatan kabur,
koma, kebingungan, rasa mengantuk
atau pening, susah bernafas, cirit-birit
yang serius atau muntah, kegembiraan
yang luar biasa, kegelisahan atau rasa
senang marah dan susah kencing.

Semasa menggunakan Hosolvon DM
Elixir (Sugar Free)

- Perkara yang perlu dilakukan

Beritahu doktor anda:

o Jjika anda mengalami reaksi
alahan/apa-apa kesan sampingan

yang tidak diingini  semasa
mengambil ubat
o jika anda mengandung semasa

mengambil ubat ini

Beritahu semua doktor, doktor gigi dan
ahli farmasi yang merawat anda bahawa
anda sedang mengambil Hosolvon DM
Elixir (Sugar Free).

Ambil ubat anda seperti yang diberitahu
oleh doktor.

- Perkara yang tidak boleh dilakukan
Jangan mengambil lebih daripada dos
yang disyorkan kecuali diarahkan oleh
doktor atau ahli farmasi anda.

Jangan mengambil sebarang ubat baru
tanpa berbincang dengan doktor anda.

Jangan guna ubat anda untuk merawat
pesakit lain kecuali diarahkan oleh
doktor atau ahli farmasi anda.

Jangan berhenti menggunakan ubat ini
kecuali diarahkan oleh doktor anda.
Jangan berkongsi Hosolvon DM Elixir
(Sugar Free) dengan orang lain
walaupun mereka mempunyai tanda-
tanda atau keadaan yang sama dengan
anda.

- Perkara yang perlu diberi perhatian

Memandu dan menggunakan jentera

Ubat ini  mungkin  mengganggu
keupayaan anda untuk memandu atau
mengendalikan jentera, Jika ubat ini
menyebabkan anda terasa loya, pening,
letih, atau sakit kepala, jangan
memandu atau mengendalikan jentera
dan hubungi doktor anda dengan segera.

Kesan-kesan sampingan

Seperti ubat-ubatan lain, Hosolvon DM
Elixir (Sugar Free) boleh menyebabkan
kesan sampingan, walaupun bukan
semua orang mengalaminya. Kesan-
kesan ini boleh menjadi serius tetapi
selalunya, adalah sederhana dan
sementara.

Jumpa doktor atau ahli farmasi anda
dengan segera jika anda mengalami
sebarang kesan sampingan seperti yang
berikut selepas mengambil ubat ini.

e masalah percernaan

e peningkatan sementara nilai
aminotransferase  dalam  serum
(penunjuk masalah hati)

sakit kepala

keletihan

pening

berpeluh

ruam Kkulit

batuk

kebingungan

sembelit

cirit-birit atau muntah

sakit perut

Kesan-kesan sampingan lain yang tidak
disenaraikan mungkin berlaku. Beritahu
doktor anda dengan segera.

Hosolvon DM Elixir boleh
menyebabkan alahan yang teruk dan
tindakbalas pada kulit yang serius.
Hentikan penggunaan Hosolvon DM
Elixir dan dapatkan rawatan dengan
segera sekiranya anda mengalami mana-
mana gejala berikut:
e alahan teruk: sukar bernafas,
pening kepala, bengkak pada kulit
atau ruam

e tindakbalas kulit yang serius: kulit
kemerahan, kulit melepuh, ruam,
demam, sakit tekak atau mata.

Anda boleh melaporkan sebarang kesan
sampingan atau kesan advers ubat
kepada Pusat Pemantauan Kesan
Advers Ubat Kebangsaan melalui

laman web npra.gov.my
[Consumers— Reporting Side Effects to
Medicines (ConSERF) or Vaccines
(AEFID)].

Cara penyimpanan dan pelupusan
Hosolvon DM Elixir (Sugar Free)

- Penyimpanan

Jauhi daripada kanak-kanak.

Simpan di bawah suhu 30°C. Jauhkan
dari cahaya.

- Pelupusan
Ubat-ubatan tidak harus dilupuskan

melalui air buangan atau sisa isi rumah.
Sila rujuk kepada ahli farmasi anda
mengenai cara yang betul untuk
melupuskan ubat yang tidak diperlukan
lagi. Langkah-langkah ini  dapat
membantu melindungi alam sekitar.

Maklumat lanjut

- Rupa dan warna produk

Hijau, cecair berperisa vanilin dan
pudina.

- Bahan-bahan kandungan

- Bahan aktif
Setiap 5 ml mengandungi
Bromhexine Hydrochloride 4 mg
Dextromethorphan Hydrobromide 15
mg

- Bahan-bahan tidak aktif
Methyl hydroxybenzoate
Propyl hydroxybenzoate
Propylene glycol
Glycerol Polyethylene Glycol
Oxystearate
Sucralose
Vanillin
Peppermint Oil
Quinoline Yellow Extra
Sodium Copper Chlorophyllin
Sorbitol Solution 70%
Purified Water

